
I.4H poueta betie â Dmiict
(Patois des montagnes d'Ollon)

Daniet Beblon étai on gaillâ
quemeint yein a pas tant. N'âvè pouâire de
rein ; ne croyai ni à Diu, ni à Diâblhe.
Quand l'âvè biu on part de hierres, et
venîvè de suite rogneu, et todzo prêt
à fottre n'a motiha à ceux qui n'étai-
vont pas d'acco avoué lui.

N'âvè pouâire de nion... que de sa
fenna.

Et l'e veré que la Julie étai n'a fé-
malla de sorta, l'étâi la plhe pésanta du
veladze, et ne se lassivè pas trepâ su
lou z'ertets pé se n'homme et se Daniet
ne martzivè pas y pas, l'âvè d'abo n'a
tricotaye u bin on part de giffles. La
Julie étai on n'homme manqua que
quemandâvè tôt pé l'hottau et Daniet
ne fazai pas tant le h'ier quand sa
fenna quemein-h'yvè à être grindze.

Y service militêre Daniet étai dein
lou tringlôs, tringlô d'artilliéri.

Et l'è lui que menâvè le gros canon
ein septanta.

L'étâi preu on bé militêre, Tétai
enco veti à la vilhe mouda : lou
pantalons ein pé de vé, d'y balles z'épau-
lettes rodzes, on grand tiépi avoué dou
canons dzaunes d'y devant, on bé pompon

rodze et d'y z'éperons de sorta.
Faillh'ai le verre se régonthâ quand

l'emmodâvè y service ;... Cré nom
l'are fé bé se fottre de lui. L'étâi on
bon seudâ, mé on bocon bregand avoué
lou rouffes.

On dzo que l'âvé itâ à l'inspection
d'ârma, s'étai réduit de vers le tard ;

fazai tzaud, l'âvé bin quautié hierres,
mé l'âvè enco n'a sai de tui lou diâ-
blhes. Ein arreveint à l'hottau, l'a itâ
directameint à la câva yô l'âvè on bas-
saton de citre.

Quand l'a itâ entra y fond de la câva,
tot d'on coup et vai n'a grôcha bétie

péleusa que le guegnivè d'y su on
trablhon.

E-te on tasson, on n'or ubin on
monstre

Daniet, tot épouairia crié sa fenna :

— Julie vin vite bas avoué on for-
tzon ubin on trique... Ya n'a puèta
bêtie pè la câva...

Mafai, la Julie n'a rien ahoui, l'étâi
y cotterd pa vè la Dzâtietta.

Daniet n'ouzavè, pas saillh'y d'y la
câva et, greulâvè dein se tzauthes ; mé

tot d'on coup l'ai est veneu à l'idée
que l'étâi ein militêre et que l'étâi
arma...

Et tré son bancal, et se vouètè à

roillh'y à dou bré su ça puéta bêtie
que ne beudzivè pa pi.

Quand l'ai ya preu zu roillh'a dessus
avoué son bancal, y âvè rein mé que de
la papetta.

Mé saidè-vo cein (pie l'étâi po n'a
bêtie

Eh bin l'étâi on villhie séré qu'âvè
itâ ulilliâ su on trablh'on d'y l'an dé-"

vant, l'étâi tot mouezi et l'âvè on pai'1
dinse grand.

Djan Abram d'y Tzéseaux.
Henri Turel-Anex.

